
YOLANDA  AGUIAR  CASTRO,  CONCELLEIRA-SECRETARIA  DA  XUNTA  DE
GOBERNO LOCAL DO CONCELLO DE VIGO

C E R T I F I C O:  Que a Xunta de Goberno Local, na  sesión ordinaria do 20 de
outubro de 2022, adoptou o seguinte acordo:

5.- EXPEDIENTE  DE  CONTRATACIÓN  DO  SUBMINISTRO  DE  PRODUTOS  DE
FERRAXERÍA,  FONTANERÍA,  FECHADURAS,  FERRAMENTAS,  PEQUENAS
MÁQUINAS E SIMILARES. EXPTE. 11475/612.
Visto o informe xurídico do 11/10/2022 e o informe de fiscalización de data 13/10/2022,
dáse conta do informe-proposta do 27/09/2022 asinado polo director de Réxime Interior
de  VigoZoo,  o  xefe  do  Servizo  de  Medio  Ambiente,  a  concelleira  de  Área  e  polo
concelleiro-delegado de Orzamentos e Facenda.

1.- ANTECEDENTES:

Debido  a  necesidade  de  contratación  do  subministro  de  ferraxería,  fontanería,  fechaduras,
ferramentas, pequenas máquinas e similares para a Concellería de Medio Ambiente e  nunha previsión
de maior axilización na tramitación e maior control e xestión das contratacións, así como tratarse de
subministro de tracto sucesivo, se estima a posibilidade de iniciación dun procedemento de licitación
para dito subministro.

Polo tanto, neste proceso licitatorio se seguirán os criterios establecidos pola Lei 9/2017, de 8 de 
novembro, de Contratos do Sector Público ( en adiante, LCSP) no que se pretende  cubrir as 
necesidades deste servizo para garantir o bo funcionamento do mesmo. 

En  cumprimento  do  art.  28  da  LCSP,  o  requisito  de  facelo  se  xustifica  en  que  para  cubrir  as
necesidades derivadas dos elementos que se necesitan para a reparación das diferentes avarías que
se produzan nas instalacións da Concellería. O contido do contrato supoñe unha ampla variade de
produtos de ferreteria.

Como consecuencia do anterior, con data de 21 de marzo de 2022, a Concelleira de Área de Medio
Ambiente e Vida Saudable, da orde de inicio para que por parte do servizo de VigoZoo, se inicie o
expediente  para  a  contratación  do  subministro  de  ferraxería,  fontanería,  fechaduras,  ferramentas,
pequenas máquinas e similares.

En vista  do  anterior  dende este  servizo  se elabora  memoria  xustificativa  e  prego de prescricións
técnicas para dar traslado do expediente de referencia ao servizo de Patrimonio e Contratación para a
elaboración do prego de cláusulas administrativas particulares.

No expediente de contratación consta a seguinte documentación:

1. Informe sobre a necesidade do contrato asinado polo Director de Réxime Interior de VigoZoo o
21/03/22 e pola Concelleira de Medio Ambiente coa mesma data.

2. Orde de inicio da Concelleira Delegada de Medio Ambiente e Vida Saudable para o inicio do
expediente do 21 de marzo de 2022.

3. Memoria económica asinada polo Director  de Réxime Interior e a Concelleira Delegada de
Medio Ambiente e Vida Saudable de 06/07/2022.

4. Memoria xustificativa dos aspectos esixidos pola lexislación de contratos asinada polo Director
de Réxime Interior de VigoZoo o 19/09/2022 e a Concelleira Delegada de Medio Ambiente e
Vida Saudable o mesmo día.

5. Prego  de  prescricións  técnicas  particulares  asinado  polo  Director  de  Réxime  Interior  de
VigoZoo o 19/09/2022.

6. Trámite de audiencia á empresa INTO GALICIA CONSULTING SL.
7. Informe  emitido  pola  Técnica  de  Administración  Xeral-Contratación  o  27/09/22,  sobre  a

comprobación documental do expediente.
8. Prego de cláusulas administrativas particulares (PCAP) asinado pola Técnica de Administración

Xeral-Contratación o 27/09/22.

2.- Condicións definitorios do contrato:

a) Obxecto e cualificación xurídica do contrato

O obxecto do contrato consiste, segundo o apartado 2A da FEC, na adquisición de subministro de
produtos de ferraxería, fontanería, fechaduras, ferramentas, pequenas máquinas e similares para a
Concellería de Medio Ambiente e Vida Saudable.

b) Forma de tramitación e procedemento de adxudicación

A forma de tramitación do expediente é a ordinaria e o procedemento de adxudicación o aberto, en
aplicación  do  artigo  159  da  LCSP,  polo  que  todo  empresario  interesado  poderá  presentar  unha
proposición, quedando excluída toda negociación dos termos do contrato cos licitadores.

c) Orzamento e base de licitación

Sinálase o orzamento base de licitación (52.994,96 €), o importe do IVE a soportar pola Administración
(9.197,47 €) e o valor estimado (87.594,98 €). A execución do contrato abrangue 2 anualidades (IVE
incluído) coa posibilidade dunha prorroga de dous anos de duración.

- VIGOZOO  (337.1. 221.99.01)
            Importe                   IVE       Total

2022 4.958,68 € 1.041,32 € 6.000,00 €
2023 9.917,36 € 2.082,64 € 12.000,00 €
2024 4.958,68 € 1.041,32 € 6.000,00 €

- MEDIO AMBIENTE (172.1.221.99.00 “Outras subministracións”: 8.500,00 €)

               Importe           IVE        Total

2022 3.512,40 € 737,60 € 4.250,00 € 

2023 7.024,79 € 1.475,21 € 8.500,00 €
2024 3.512,40 € 737,60 € 4.250,00 €

- LABORATORIO (311.0.221.99.00 “Outras subministracións”)

                Importe              IVE        Total

2022 2.478,30 € 520,44 € 2.998,74 €
2023 4.956,60 € 1.040,88 € 5.997,48 €
2024 2.478,30 € 520,44 € 2.998,74 €

Para o seu financiamento aplicaranse os créditos do vixente orzamento do Concello de Vigo, incluídos
nas aplicacións orzamentarias indicadas no parágrafo anterior. 

Este  contrato  non  suporá  desequilibrio  orzamentario  xa  que  o  gasto  contemplado  no  presente
orzamento é superior ao previsto nesta contratación e non afectará á sustentabilidade financeira do
Concello. Por outra banda, este gasto é recorrente dentro das previsións de gasto deste servizo nos
derradeiros anos.

d) Xustificación da necesidade e idoneidade do contrato     

En cumprimento do art. 28 da LCSP, velarase pola eficiencia e o mantemento dos términos acordados
na  execución  dos  procesos  de  contratación  pública,  se  favorecerá  a  axilización  de  trámites,  se
valorarán a innovación e a incorporación de alta tecnoloxía como aspectos positivos no procedemento
de contratación e se promoverá a participación da pequena e mediana empresa e o acceso sen custo
á información, nos términos previstos na LCSP.

Este subministro nas instalacións da Concellería de Medio Ambiente poden encadrarse na necesidade
de  satisfacer  por  parte  da  Administración  o  desenvolvemento  das  actividades  municipais  para
promover  a  cultura  e  a  ocupación  do  tempo  libre  nos  locais  en  que  se  desenvolven  actividades
municipais.

e) Prazo de execución e prórrogas

O prazo de execución é de 2 anos, establecéndose unha prórroga de dous anos de duración, en
cumprimento do previsto no artigo 29 da LCSP. 

f) Réxime de pagamentos

Co fin de axilizar a tramitación dos pagamentos, antes da emisión da factura, o adxudicatario emitirá
unha pro-forma da factura, para o seu cotexo. Unha vez validada a pro-forma, emitirase unha factura
mensual, por meses vencidos, polo importe dos subministros efectivamente realizados tendo en conta
as seguintes indicacións:

a) A factura, ademais de adecuarse a todos os requisitos legais para este tipo de documentos,
detallará,  como  mínimo,  os  produtos  facturados  identificados  polo  código  e  descrición

asignados no modelo de pedido, prezo unitario e número de unidades facturadas e centro de
entrega.

b) Como documentación adicional,  achegaranse o pedido e os albarás correspondentes aos
subministros facturados, asinados e/ou selados polo centro.

g) Clasificación / Solvencia

A clasificación non é obrigatoria 

h) Responsable do contrato

O responsable do Contrato será o Director de Réxime Interior VigoZoo.

j) Seguro

Non se especifíca.

3.- Criterios de adxudicación e ponderación

Na memoria xustificativa para a contratación deste servizo asinada polo Director de Réxime Interior de
VigoZoo e a Concelleira  Delegada de Medio Ambiente e Vida Saudable o 07/03/22,  explícanse e
motivan o criterio elixido e a súa vinculación co obxecto do contrato.

No apartado 7 das FEC prevese a valoración dun criterio: 

1.- Baixa proporcional única a aplicar aos prezos unitarios recollidos no
Anexo I do PPT: as ofertas ordenaranse por orde decrecente de maior a menor
porcentaxe  de  baixa,  resultando  adxudicatario  o  licitador  que  formule  a  maior
porcentaxe de baixa

4.- Revisión de prezos:

Non procede xa que se estima por parte deste servizo xestor que os prezos actuais manteranse sen
grandes modificacións nos próximos anos.

PROPOSTA:

Por todo o exposto anteriormente proponse á Xunta de Goberno Local como órgano de contratación
competente de acordo co previsto na disposición adicional 2ª.4 da LCSP, previa incorporación pola
Intervención Xeral do documento contable referido á existencia de crédito para o financiamento do
servizo, que adopte o seguinte acordo:

PRIMEIRO.-  Aprobar  a  contratación  a  través  de  procedemento  aberto  e  tramitación  ordinaria  do
subministro  de ferraxería, fontanería, fechaduras, ferramentas, pequenas máquinas e similares para a
Concellería de Medio Ambiente. (exp.11475-612)

SEGUNDO.-  Aprobar  o  prego de  prescricións  técnicas  que  rexerá  a  contratación,  redactado  polo
Director  de Réxime Interior  de VigoZoo con data 19/09/22 e o prego de cláusulas administrativas
particulares, redactado pola Técnica de Administración Xeral-Contratación con data 27/09/22.

TERCEIRO.-  Autorizar  o  gasto  por  un  importe  máximo  de  52.994,96  €,  sendo  o  importe
correspondente ao IVE a soportar pola Administración (9.197,47 €). O financiamento do contrato de
subministro será a cargo da partida 3371.221.99.01, 172.1.221.99.00 e 311.0.221.99.00.

CUARTO.-  Abrir  o  procedemento  licitatorio  para  a  selección  do  contratista  na  forma  prevista  na
lexislación vixente.

ACORDO
A Xunta de Goberno local aproba a proposta contida no precedente informe.

E para que así  conste e produza os seus efectos, emito  a presente certificación coa
salvedade  do  artigo  206  do  Regulamento  de  organización,  funcionamento  e  réxime
xurídico das entidades locais, de orde do Excmo. Alcalde, en Vigo na data da sinatura
dixital.

SGF/me.

V. e  Pr.
O ALCALDE,
Abel Caballero Álvarez.

